
mengantoeng diri, serta ada tinggalken 2 anak njang masieh ketjil-ketjil, tentoe sekali ini anak-anak djadi menangis sadja setalah tertinggal oleh iboenja, njang mana boleh bikin bingoeng pada sang'bapa poenja hati, Lauw Tjoan tida kedjem sekali meliat 2 anaknja, njang siang malem nangis dan sama mentjari iboenja, hal ini ada bikin ija poenja hati djadi ter'amat keselnja, ija pikir pigi dateng: tjara bagimana ija nanti boleh piara dan merawatin pada anak-anaknja njang masieh begitoe ketjil? sedeng ija ada sa'orang lelaki, saking kakoe hatinja dan tida tahan sebentar-bentar di tangisi maka lantas nekat pigi merobèk Keizer poenja soerat plekat tadi, laloe ija tertangkep oleh soldadoe njang djaga, sigra terbawak mengadep pada Keizer.

Keizer prentah pada pendjaga itoe: aken bawak orang nekat ini pigi di pesanggrahan „Kiemtingkoan” setelah sampe Lauw Tjoan poenja kepala ada di soenggi'in 2 boetir boewah semangka, tangannja ada terpegangken kertas koening, moeloetnja di emoetken ratjoen, sebentar sadja ija djadi kakoe antero toeboehnja, dan linjap djiwanja.

Lauw Tjoan poenja aloes, bawak itoe semangka dateng di pintoe acherat „Koei Boen Koan,” ija kasi taoe halnja pada Malaekat njang djaga itoe pintoe, kaloek ija ada ter'oetoes oleh Baginda Keizer. 

Malaekat lantas anter sampe di astana „Som

